
MARIANO RAXDI 
Espainiako Barne ministroa 

«Elkarlan saioa egingo dut, Jaurlaritzaren 
azken ekintzak baikorrak izan dira» 

Mariano Raxoi Espainiako Barne ministroa pozik 
agertu zen azken polizi operazioengatik, baina ETAk 
«hiltzen jarraitzeko gaitasuna» duela esan zuen. Poli
zien arteko azken bilerak baliagarriak izan direla deri
tzo, eta fruituak eman dituztela. Espainiako Gober

nuaren eta EAEkoaren arteko harremana hobetu egin behar dela 
uste du. «Nik elkarlanerako ahalegina egingo dut; Eusko Jaurlaritza
ren azken ekintzak baikorrak izan dira», esan zuen, Barne Ministe
rioko eta Herrizaingo Saileko ordezkarien artean izaniko azken bile
rak aipatuz. Ertzaintzak eginiko azken atxiloketak, eta ezker aber
tzaleak antolatutako zenbait ekitaldi debekatzea, «txalotzeko 
moduko datuak dira». 

BALTASAR GARZON 
Espainiako Entzutegi Nazionaleko epailea 

«Polizien arteko elkarlana ondo badoa, 
ETAren aurkako arrakasta bermatuta dago» 

Baltasar Garzon epaileak hitzaldi bat eskaini zuen 
El Escorialeko udako ikastaroetan atzo. Segurtasun 
Indarren eta autonomietako polizien arteko elkarla
naren garrantzia nabarmendu zuen. «Funtzionamen
du ona lortzen bada, ETAren aurka arrakasta izateko 

aukerak, eta eraginkortasunaren areagotzea bermatuta daude. Kon
trakoa, gizartearen aurka aritzea da, azken batean hura baita eraso 
hauen biktima». Era berean, Espainiako Zigor Kodeak aurreikusten 
dituen zigorrak nahikoa direla deritzo. Heriotza zigorra ez da neurri 
egokia Garzonen iritziz. Hil arteko zigorra dagoen herrialdeetan, be
rriz, ez dela bere horretan betetzen esan zuen. 

EUSKO LEGEBILTZARRA. Atutxa Bruselan izan da bisita ofizialean 

Euskal Herrira etortzeko prest agertu da 
Fontaine, baina «gogoeta» egin behar du 
Agentziak I GASTEIZ 

Juan Maria Atutxa Eusko Le
gebiltzarreko presidentea Ni
cole Fontaine Europako Par
lamentuko presidentearekin 
bildu zen atzo Bruselan. Atu
txak Euskal Herrira etortzeko 
gonbidapena egin zion, eta 
«EBk ETAren indarkeriaren 
aurka egindako salaketenga
tik» eskerrak eman zizkion. 

Atutxa eta Fontaineren ar
teko bilera Europako Parla
mentuko egoitzan izan zen, 
eta ordu bat iraun zuen. Euro
pako Parlamentuko presiden
teordeek ere , Alejo Vidal 
Quadrasek eta Alonso Puer
tak, parte hartu zuten atzoko 
bileran. 

Juan Maria Atutxak bilera
ren amaieran egindako adie
razpenen arabera, «Europako 
Parlamentuko presidenteak 
begi onez ikusi du Euskal He
rrira bisitan etortzeko gonbi
dapena». Hala ere, Fontainek 
Parlamentuko hiru espainiar 
presidenteordeekin batera 
aztertuko du Atutxak luzatu
tako gonbidapena. Parlamen
tuko hiru presidenteak, PPko 
Vidal Quadras, PSOEko Joan 
Colom eta IUko Alonso Puer
ta dira. 

Gonbidapena onartuz gero, 
bisitaldia urte honetako aben
duaren 31 baino lehenago 
izango da. Egun horretan 
amaituko da Nicole Fontaine
ren agintaldia. 

Elorrioko 
Udala 

EDIKTUA 

2001 eko abuztuaren 23ko 493 Alkatetzaren 
Erabaki bidez, honako Erabaki hau hartu 
da: 

LEHENENGO.-Hasieraz onartzea San 
Agustin auzuneko 9.1 sektorerako egindako 
Azterpen Zehatza, behin betiko onartu baino 
lehen udal arkitektoak egindako informea 
jarraituz, honako zuzenketa hau egin behar
ko denean: 

• " ... Ia altura de las nuevas edificaciones 
en pabellones de una sola planta que sera 
superior a 12 mI" esaten duen lekuan, 
honako hau esan beharko du " ... pabilioi 
barrietan, solairu batekoak direnean, ga
raiera ez da 12 m-koa baino gehiago 
izango". 

BIGARRENA.- Kale-argipideketa zabaltzea, 
erabaki honen iragarkia Bizkaiko Aldizkari 
Ofizialean sartuta eta lurraldean gehien 
irakurtzen diren egunkarietariko baten ira
garriz. Kale-argipideketan hamabost egu
nean egongo da, eta Azterpen Zehatz ho
netan egon daitezkeen lur jabeei eta 
zuzenean interesak dituztenei pertsonalki 
jakinaraziko zaie, espedientea aztertzeko 
eta, hala uste badute, alegazioak tartekat
zeko aukera ere izan dezaten. 

HIRUGARRENA.- Azterpen Zehatz hau 
behin betiko onartzen-ez den bitartean 
ezingo zaie lizentziarik emon, ez eraikitzeko 
ez lurra zatitzeko, ezta lurreratzeko berran
tolaketa honen barruan geratzen diren lurren 
jabeei. Azterpen Zehatza behin betiko onar
tzen denean, lizentziak barriro ere, emongo 
dira. 

Elorrio, 2001eko abuztuaren 24a 
ALKATEAK 

Ez da Atutxak Fontaine 
gonbidatzen duen lehen al
dia. Izan ere, EAEko parla
mentuko presidenteak joan 
den ekainaren 13an ere gon
bidapen bera egin zion. Me
mentu horretan, Fontainek 
EAE ezagutzeko grina handia 
erakutsi zuen. 

«EBk terrorismoa gaitzetsi 
izana eskertu diot» 
Atutxak Fontainerekin Bru
selan izandako bileran ET A
ren indarkeriaz ere hitz egin 
zuen. Eusko Legebiltzarreko 
presidenteak euskal erakun-

deak indarkeriaren eta ET A
ren aurka daudela adierazi 
zion. Gainera, Europako 
Batasunak, Nicole Fontaine 
buru zela, «ETAren indarke
ria salatu izanagatik eske
rrak» eman zizkion Atutxak. 
Hala ere, jendea bidean geldi
tzen den bitartean «gure 
indarrak eta europar parla
mentukoak ere gehitzeko» 
eskatu zion. Ildo horretan, 
Atutxak «Euskal Herriko 
muga gainditzen duen arazoa 
konpontzeko neurriak abian 
jarri behar direla» adierazi 
zuen. 

